
tunc baniantur solum de insula, ut consueuit; et si foret enorme tunc rema-
neat in discretione duche et consiliariorum Crete, etc. Dicunt sapientes, cum
iustitia debet omnibus semper esse equalis, que non respicit personas hominum,
sed ita maiorem sicut minorem punit equaliter et condemnat. Et si fieret 1d
quod petunt dicti affedati, quod nihil aliud esset dicere nisi dare causam et
materiam homicidia sepius commitendi, unde multa mala et pericula possent
euenire: et inde concorditer consulunt dicti sapientes; quod nulla nouitas fiat
super dicto capitulo, sed potius remaneat sicut captum et scriptum fuit olim
domino Johanni Mauroceno duche Crete et eius consiliarijs; et sicut tunc fuit
scriptum et ordinatum et postea et hodie obseruatur, 1ita debeat obseruari.

Super septimo de misuratoribus bladorum, de quibus conqueruntur affedati,
quod ille qui, uendit bladum, recipit damnum ex culpa eius qui radat mensu-
ram, quia non radat ut debet. Captum fuit, quod duca et consiliarij Crete quod
circa istud factum faciant et prouideant taliter quod tamen ex parte uendentis
quam ementis nullus habeat causam et materiam conquerendi; sed unus quis-
cumque in mensura habeat suum rectum.

Super octauo et ultimo, pro quo dicti affedati petunt, quod possint capere
suos uillanos et ponere in manibus dominationis etc. Captum fuit, quod hoc feu-
datis non assentiatur, quod hoc esset derogare juri et honori dominationis Can-
dide. Et etiam multa mala propterea possent euenire. Et in dicto consulunt
concorditer dicti sapientes, quod hoc dictis affedatis non assentiatur sed permi-
tatur, quod dominatio Candide ex suo regimine et per suos offitiales faciat illos
coepi et detineri ad requisitionem dictorum feudatorum, quia uerisimiliter cre-
dendum est, quod iuxta qualitate et conditione facti dominatio illa faciet, sicut
justum uidebitur. Scribatur tamen duche et consiliarijs Crete, quod circa istud
factum taliter faciant et ita prouideant quod dicti affedati non possint recipere
damnum propterea a suis uillanis sicut eorum discretioni uidebitur conuenire;
et quod Ducha et consiliarij Crete teneantur ommni uice ad requisitionem feuda-
torum dare eis litteras, nuntios et de familia quoties fuerint requisiti a dictis
feudatis, facientes circa hoc taliter quod non habeant materiam conquirendi.

Millesimo trecentesimo IL. Indicione 111, die xvii1 Februarij.
Capta. Ut locus et districtus castri nostri Rethimi, qui ob pestem que fuit

in partibus illis sunt plurimum depopulati, copiosius rehabitentur; uadit pars
quod omnes forinseci qui de cetero uenient habitatum Rethimi, uidelicet in cas-
tro Rethimi et burgo et in Paleocastro, quod est in burgo Rethimi uel circum
circa castrum Rethimi sint et esse debeant immunes et absoluti a solucione
grossorum XII quos quilibet forensis communi soluere tenebatur.

Die supradicta.

Capta. Cum olim concessum fuerit feudatis Canee quod socij et familij
ipsorum non grauarentur in custodia, nisi sicut grauantur illi pheudatorum
Candide. Et multi ex ipsis pheudatis teneant familiares et bordonarios ultra eos
qui sunt sibi necessarij pro factis pheudorum qui sub isto colore et nomine
excusantur a custodijs; uadit pars quod committatur rectori Canee quod in hoc
debeat prouidere et facere ordinem quod nemo pheudatus audeat retinere ultra
unum uel duos bordonarios secundum quantitatem pheudorum suorum sub illa
pena que sibi uidebitur imponenda. Et sicut debeat nunc et in posterum obseruari.

